
धार्मिक-स्थलों को जोड़ा जाना
*75 . डॉ. के. पी. रामालिंगम: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या यह सच है कि सरकार धार्मिक महत्व के स्थलों को बेहतर तरीके से जोड़े जाने पर विचार कर रही है, और यदि हां, तो तत्संबंधी ब्यौरा क्या है; और
(ख) क्या यह भी सच है कि दशहरा के दौरान यमुनोत्री, गंगोत्री, केदारनाथ और बद्रीनाथ को जोड़ने हेतु ग्यारह सौ किलोमीटर की चार धाम परियोजना आरंभ करने हेतु प्रयास किए जा रहे थे और यदि हां, तो तत्संबंधी ब्यौरा क्या है?
उत्‍तर
सड़क परिवहन और राजमार्ग मंत्री

(श्री नितिन जयराम गड़करी)
(क) से (ख) : एक विवरण सदन के पटल पर रखा जाता है।
‘धार्मिक-स्थलों को जोड़े जाने’ के संबंध डॉ. के. पी. रामालिंगम द्वारा                  दिनांक 27 जुलाई, 2015 के लिए पूछे गए राज्‍य सभा के मौखिक प्रश्‍न सं. *75 के भाग     (क) से (ख) के उत्‍तर में उल्‍लिखित विवरण
(क) और (ख) : जी, हॉ। मंत्रालय ने राज्‍य सरकारों के साथ परामर्श करके धार्मिक स्‍थलों, पर्यटन स्‍थलों और पिछड़े क्षेत्रों से सड़क संपर्क में सुधार लाने के लिए राष्‍ट्रीय राजमार्ग नेटवर्क विस्‍तृत समीक्षा की है। परियोजना को अभी औपचारिक रूप से आरंभ नहीं किया गया है। निवेश के अनुमोदन की आशा से परियोजना तैयार करने के लिए निविदाएं आमंत्रित की गई हैं। मंत्रालय ने चार धाम के प्रमुख राष्‍ट्रीय राजमार्गों के लभगभ 900 किमी मार्ग के पुनरूद्धार और उन्‍नयन के लिए विस्‍तृत अध्‍ययन की भी तैयार कर ली है।

